
सत्य और अहिसंा की बदौलत इतिहास की दिशा बदली जा सकती है
परिवर्तन की विभिन्न गतिविधियों का सञ्चालन 
गांधी जी के विचारों एवं उनके द्वारा दिए 
सन्देश का अनुसरण करके ही किया जाता है 
इसलिए उनके विचारों को जन-जन तक 
पहंुचाने एवं उनके दिए संदेश को फैलाने के 
उद्देश्य से प्रत्येक वर्ष गांधी जयंती समारोह 
का आयोजन किया जाता हैI हमने देखा है कि 
महात्मा गांधी ने सत्य एवं अहिसंा की बदौलत 
इतिहास की दिशा बदल दी अतः गांधी 

जयंती, सिर्फ  उत्सव का दिन नहीं बल्कि 
चितंन का दिन भी हैI यह दिन हमें उन 
सिद्धांतों की याद दिलाता है जिनके लिए 
गांधी जी खड़े थे- शांति, अहिसंा,करुणा और 
सत्य की निरतर खोजI 

सत्य और अहिसंा के प्रति गाँधी जी की अटूट 
प्रतिबद्धता ने दनुिया भर में मौलिक अधिकारों 
और स्वतंत्रता के लिए आन्दोलन को प्रेरित 

कियाI परिवर्तन में हमने अक्टूबर माह की 
शुरुआत गांधी जयंती के कार्यक्रम से ही कीI 
यह कार्यक्रम ग्राम बंथू श्रीराम में आयोजित 
किया गया। इस कार्यक्रम में सिलाई, बुनाई 
की महिलाओ ंद्वारा नाटक नील का रहस्य की 
प्रस्तुति कि गयी और रंगमंडली द्वारा गीत 
प्रस्तुति के साथ साथ घरौंदा के बच्चों द्वारा 
वैष्णव जन पे नाट्य प्रस्तुति हुईI इस कार्यक्रम 
में ग्रामीणों का पूरा सहयोग मिलाI

परिवर्तन पत्रिका
समुदाय के लिए तक्षशिला की एक पहल 

शहरी बच्चों का गाँव दर्शन, रचनात्मकता के लिए भी आवश्यक है 
कहते हैं कि पेड़ कितना भी बड़ा क्यूँ न हो जाए 
उसे अपनी जड़ों से जुड़ा होना जरुरी है, तभी 
वह पल्लवित और पुष्पित होता हैI जीवन की 
तमाम परेशानियों का मजबूती से डटकर 
सामना करना जरूरी होता है- इसी सोच के 
तहत दिल्ली पब्लिक स्कू ल पटना में पढ़ने 
वाले बच्चों को प्रत्येक वर्ष एक विशेष कार्यक्रम 
के तहत परिवर्तन बुलाया जाता है - गाँव से 
जुड़ाव (रूरल इमर्शन प्रोग्राम) कार्यक्रम अथवा 
ग्रामीण विसर्जन कार्यक्रमI इस वर्ष भी यह 
कार्यक्रम 14-19 अक्टूबर 2023 के बीच 
आयोजित किया गया जिसमें दिल्ली पब्लिक 
स्कू ल पटना के कुल 150 बच्चे आए और 
लगातार 6 दिनों तक परिवर्तन रहेI अलग- 
अलग समूहों में बँटकर उन्होंने गाँव की प्रमुख 

आवश्यकताओ ं को चिन्हित किया एवं उन 
आवश्यकताओ ं के प्रति परिवर्तन का क्या 
प्रयास हो सकता है इसका एक खांचा बनाया। 
इस दौरान उन्हें गाँव की वे सारी चीजें दिखाई 
गयीं जो गाँव को गाँव बनाती हैंI इस कार्यक्रम 

के दौरान उन्हें गाँव की सुबह एवं गाँव की रात 
को दिखाया गया, गाँव की संस्कृ ति एवं परंपरा 
से रूबरू करवाया गयाI कुल मिलाकर कहें 
तो उनके अन्दर गाँव को स्थापित किया गया 
ताकि वे गाँव से जुड़े रहेंI

कठपुतली से पठन पाठन सामग्री को रुचिकर बनाया जा सकता है 
बच्चों को कठपुतली से जोड़ते हुए उनकी कल्पानाशीलता के अनगिनत 
द्वार खोलने एवं कला के क्षेत्र में रूचि रखने वाले विभिन्न स्कू लों के बच्चों 
के साथ कठपुतली कार्यशाला का 3-5 अक्टूबर 2023 को आयोजन 
किया गयाI इस कार्यशाला के लिए किलकारी बाल भवन पटना से दो 
विशेषज्ञों को आमंत्रित किया गया था जिनके नेतृत्व में यह कार्यशाला 
संपन्न हुईI इस कार्यशाला के दौरान बच्चों ने अलग-अलग माध्यम जैसे 
कपड़ा, पेपर, मोज़ा आदि से ख़रगोश, कौआ, चिड़िया, मेढक, मगरमच्छ, 
पुराने कपड़ों से गुड्डा, गुड़िया तथा मोजा से गाय, लड़की, बाघ इत्यादि की 

कठपुतली बनाना सीखाI यह कार्यशाला बच्चों के लिए काफ़ी रोचक 
रहीI यह मुख्य रूप से बच्चों के लिए आयोजित थी पर कार्यशाला के 
दौरान बच्चों के साथ काम करने वाले परिवर्तन के सदस्य भी इस 
कार्यशाला के सहभागी बनेI कार्यशाला के दौरान उन्होंने भी सीखा कि 
हम अपने पाठ्यक्रम को कैसे और अधिक रुचिकर बना सकते हैं एवं 
आगे इस कौशल को हम अपने से जुड़े बच्चों को सिखा सकते हैंI 
कार्यशाला के दौरान 13 विद्यालयों से कुल 70 बच्चों ने भाग लिया, साथ 
ही परिवर्तन के कुल 14 सदस्यों ने भी इस कार्यशाला का लाभ लियाI

हिन्दुस्तानी संगीत एवं नृत्य की जागरूकता से युवाओ ंमें बदलाव लाया जा सकता है 
बच्चों एवं युवाओ ंमें हिन्दुस्तानी संगीत एवं नृत्य की जागरूकता के लिए 
परिवर्तन प्रयासरत हैI इसी उद्देश्य से परिवर्तन का जुड़ाव स्पिक मैके 
संस्था से भी हैI स्पिक मैके संस्था की सोच भी परिवर्तन की सोच से मेल 
खाती है। इसी उद्देश्य से परिवर्तन द्वारा प्रत्येक 3-4 माह पर स्पिक मैके 
संस्था की तरफ से किसी प्रसिद्ध कलाकार को आमंत्रित कर स्थानीय 
विद्यालयों के बच्चों के समक्ष अलग अलग प्रकार की प्रस्तुतियों का 
आयोजन किया जाता हैI इस माह भी दिनांक 16-18 अक्टूबर तक 
परिवर्तन कार्यक्षेत्र के स्थानीय 5 विद्यालयों में प्रसिद्ध गायिका आद्रिजा 
बसु के गायन की प्रस्तुति हुयीI विद्यालय के बच्चों सहित शिक्षकों ने भी 
इस प्रस्तुति को देखा सुना एवं शास्त्रीय गायन के अलग अलग आयाम को 

समझाI यह प्रस्तुति बच्चों को काफी पसंद आईI कई विद्यालयों के बच्चों 
ने गायन का अभ्यास भी कियाI

परदे में रहने वाली लड़कियां आज कबड्डी खेलने लगी हैं
पारंपरिक खेलों को बढ़ावा देने एवं खेल की तरफ ज्यादा से ज्यादा 
किशोर किशोरियों एवं युवाओ ं के जुड़ाव को बढ़ाने के उद्देश्य से 
सामुदायिक खेल इकाई- उमंग द्वारा प्रारभ से प्रयास होता आया हैI 
इसी प्रयास में एक प्रयास कबड्डी जैसे खेल को बढ़ावा देना भी शामिल 
हैI परिवर्तन, पिछले 5 वर्षों से लड़कियों का कबड्डी लीग मैच आयोजित 
करता रहा हैI इस आयोजन में परिवर्तन कार्यक्षेत्र के अंतर्गत आने 
वाली आठ पंचायतों के किशोर किशोरियों भाग लेते हैंI आठो पंचायतों 
के टीम से अधिकांश किशोरियां परिवर्तन के नियमित अभ्यास सत्र से 
जुड़ी हैं एवं नए नए कौशल हासिल करती हैंI इन्ही किशोरियों को 
कबड्डी के क्षेत्र में आगे बढ़ाने हेतु प्रोत्साहित करने के उद्देश्य से 10 -12 
अक्टूबर 2023 को कबड्डी महामुकाबाला हुआ जिसमें आठों पंचायतों 
के खिलाड़ियों ने भाग लियाI यह मुकाबला आठों पंचायतों के अलग 

अलग गांवो से होता हुआ, परिवर्तन के खेल मैदान उड़ान तक पहंुचाI 
आठों पंचायतों के खिलाड़ियों की टीम को एक नाम दिया गयाI उन्हें 
परिवर्तन की तरफ से प्रशिक्षित किया गया। उसके बाद सभी टीमों के 
बीच लीग मैच, सेमाइफाइनल एवं उसके बाद फाइनल मैच आयोजित 
हुआI इस पूरी प्रतियोगिता के दौरान सभी टीमों के खिलाड़ियों ने 
अपना बेहतर प्रदर्शन दिखाया एवं फाइनल मैच में नरेन्द्रपुर ज्वाला एवं 
भवराजपुर चिगंारी टीम ने अपना स्थान सुनिश्चित कियाI फाइनल मैच 
दिनांक 12 अक्टूबर को उड़ान खेल मैदान में हुआ जिसमें नरेन्द्रपुर 
ज्वाला टीम विजेता, भवराजपुर चिगंारी टीम उपविजेता एवं भरौली 
आंधी टीम तीसरे स्थान पर रहीI इस मैच को लगभग 1500 दर्शकों ने 
देखा एवं सहभागिता कर रहे खिलाड़ियों को प्रोत्साहित कियाI

फुटबॉल टूर्नामेंट (2-5 नवम्बर 2023): सामुदायिक खेल इकाई 
उमंग द्वारा फुटबॉल से जुड़े खिलाडियों की क्षमता वृद्धि के लिए इस 
टूर्नामेंट का आयोजन किया जायेगा जिसमें सिवान जिला के अलग 
अलग हिस्से से कुल 8 टीमें भाग लेंगीI विजेता प्रतिभागियों को 
परिवर्तन की तरफ से सम्मानित भी किया जायेगाI 

नाट्य प्रदर्शन (5 नवम्बर 2023): रंगमंडली सदस्यों द्वारा तैयार 
नाटक अंचरा पर नाच का प्रदर्शन शाम 7:00 बजे परिवर्तन परिसर 
के मुक्ताकाश मंच पर किया जायेगाI 

गली ओलम्पिक (8-10 नवम्बर 2023): विलुप्त होते जा रहे 
पारंपरिक खेलों को पुनर्जीवित करने एवं इसे बढ़ावा देने के उद्देश्य 
से इस प्रतियोगिता का आयोजन किया जायेगा जिसमे परिवर्तन 
कार्यक्षेत्र के सभी विद्यालयों से अपनी रूचि अनुसार बच्चे भाग लेंगेI 

बाल मेला (11 नवम्बर 2023): परिवर्तन से जुड़े बच्चों एवं 
समुदाय के अन्य बच्चों के लिए एक मेला का आयोजन किया 
जायेगा जिसमे गीत संगीत एवं नाटक के सत्र के साथ साथ 
परिवर्तन की सभी इकाईयों का स्टाल लगाया जायेगा जहाँ सभी 
बच्चे अपनी रूचि अनुसार अलग अलग गतिविधियों में शामिल 
होंगे एवं खूब मस्ती करेंगेI 

नुक्कड़ प्रदर्शन (22-25 नवम्बर 2023): समुदाय के लोगों को 
शिक्षा की आवश्यकता एवं शिक्षा की व्यवस्था सुदृढ़ करने में 
समुदाय की भागीदारी आदि विषय को लेकर नुक्कड़ प्रदर्शन अलग 
अलग गाँवों में किया जायेगाI 

कबड्डी महासंग्राम (25-26 नवम्बर 2023): कार्यक्षेत्र के आठों 
पंचायतों में कबड्डी खेल को बढ़ावा देने एवं कबड्डी खेल के कौशल 
से अवगत करवाने के उद्देश्य से कबड्डी महासंग्राम का आयोजन 
किया जायेगा जिसमे आठों पंचायतों में टीम गठित कर उसे प्रशिक्षित 
किया जायेगा एवं आपसी प्रतियोगिता करवाई जाएगीI 

पुस्तकालय कार्यशाला (26 नवम्बर 2023): किताबों की अलग 
अलग विधाओ ं से अवगत करवाने एवं पुस्तकालय से बच्चों का 
जुड़ाव बढ़ाने के उद्देश्य से इस कार्यशाला का आयोजन किया 
जायेगा जिसमे प्राथमिक विद्यालय के बच्चे भाग लेंगेI 

हमार अँगना पत्रिका विमोचन (28 नवम्बर 2023): बालघर आँगन 
द्वारा प्रत्येक 6 माह पर प्रकाशित किये जाने वाली पत्रिका हमार 
अंगना के अगले अंक- 14, का विमोचन आँगनबाड़ी कें द्र पर किया 
जायेगा जिसमे कें द्र से जुड़ी सेविका सहायिका सहित समुदाय के 
लोग भाग लेंगेI

उन्नत खेती के लिए महिलाओ ंका आत्मनिर्भर होना आवश्यक है 
सपु्रसिद्ध कृषि  वजै्ञानिक डॉ स्वामिनाथन के 
अनसुार विश्व में खेती का सतू्रपात और वजै्ञानिक 
विकास का प्रारभ महिलाओ ंन ेही किया हैI अतः 
महिलाओ ं के उत्थान और सशक्तिकरण के 
लिए, जेंडर सवंदेीकरण और महिलाओ ं को 
तकनीकी प्रशिक्षण उपलब्ध करा के कृषि  की 
मखु्य धारा स ेजोड़ना अति आवश्यक हैI हमारे 
देश की 70 प्रतिशत आबादी आज भी ग्रामीण 
क्षेत्रों में निवास करती है जिसमें 60 प्रतिशत 
महिलाएं कृषि  में योगदान देती हैंI कृषि  के क्षेत्र में 
महत्वपरू्ण भमूिका होते हुए भी इन्हें कठिनाईयों 
का सामना करना पड़ता हैI माहिलाओ ंको कृषि  

के क्षेत्र में मदद करना और एक किसान के रूप 
में महिलाओ ंके श्रम को सम्मान देने के उद्देश्य से 
परिवर्तन परिसर में महिला किसान दिवस के 
उपलक्ष्य में 28 अक्टूबर 2023 को महिला 
किसानों के साथ एक गोष्ठी का आयोजन किया 
गयाI इस आयोजन म े 69 महिलाओ ं की 
भागीदारी रहीI इस कार्यक्राम की शुरुआत 
उपस्थित माहिलाओ ं के स्वागत गीत से हुईI 
गोष्ठी के दौरान महिलाओ ं को स्वच्छता और 
पोषण स े सम्बंधित जानकारी दी गई। उन्हें 
बताया गया कि हमारे भोजन में भरपूर पोषक 
तत्व होन ेचाहिएI इसके लिए हमें पोषण वाटिका 

लगाना चाहिए जिससे विटामिन यकु्त शाक 
सब्जी की प्राप्ति होती है साथ ही धन की बचत 
होती हैI इस कार्यक्रम में उपस्थित महिलाओ ंको 
कृषि  में दैनिक गतिविधियों में लगान ेवाले श्रम 
बल को कैसे कम किया जाए इसके लिए 
उपयुक्त युक्तियों के बारे में जानकारी दी गई, 
साथ ही साथ ड्र म सीडर, आदि मशीनों स ेअवगत 
भी किया गयाI कृषि  में इनकी अहम् भमूिका और 
परिवर्तन की अन्य गतिविधियों की जानकारी भी 
साझा की गईI कार्यक्रम के अंत में- महिलाओ ं
को खतेी में आने वाली समस्याओ ं के बारे में 
सामहूिक चर्चा कर समाधान भी किया गयाI

